
Sînor ji bêehleqiya dewleta tirkî 
re nîne

’Em amadene xaka 
xwe biparêzin û 

herêmên dagîrkirî 
jî rizgar bikin’

Çalakiya 
konvedanê ya li 

Qamişloyê di roja 
24’an de dewam 

dike

Rêkxirawa Stop: 
Rêjeya Ava Jêrzevî 
Ya Hewlêrê Ji Sedî 
100 Kêm Bûye..R-6 

Rêwîtiya ber bi mirinê ve

‘Kesên ku mala xwe difiroşin, 
welatê xwe jî pê re difroşin’

Jinên bajarê Qamişlo 
li hemberî polîtîkayên 
tirsandinê û valakiri-
na herêmên Bakur û 
Rojhilatê Sûriyê ji gelê 
wê, girêdana xwe ya bi 
xakê ve û piştgiriya xwe 
ya ji bo hêzên xwe yên 
leşkerî anîn ziman...R-5

Çalakiya konvedanê 
ya ji bo şermezarki-
rina bêdengiya hêzên 
navnetewî ku li ber Na-
venda Komseriya Kar 
û Barên Penaberan a 
Neteweyên Yekbûyî ya 
li Qamişlo, di roja 24’an 
de dewam dike...R-2

Derbarê zêdebûna koçberiyê û derketina ji welat nûnerê eşîra El Sada da 
zanîn ku ciwanên bakur û rojhilatê Sûriyê ketine xefka planên dagirke-
riya Tirkî ya valakirina herêmê. Heriwha got, eger ciwan dev ji axa xwe 
berdin wê ew xak bê dagîrkirin R-4

Dewleta Tirk a dagirker bê sînor faşizma xwe didomine û sucên 
herî giran yên dijî mirovahiyê dike, heqareta li cenazeyên 
şehîdên Kurdistanê dewam dike...R-3  

Sine xwe ji festîvala duyem 
a xwarin û tahmên Kurdî re 
amade dike. Festîval wê 2´yê 
Cotmehê bi rê ve biçe.  

Sine xwe ji festîvala duyem a 
xwarin û tahmên Kurdî re amade 
dike. Festîval wê 2´yê Cotmehê 
bi rê ve biçe.  
Di festîvalê de dewrên selete 

û germiyan, dewrên xwarina 
esasî, şîrînahî (paşîvên din) û 
vexwarinê wê werin danasîn. 

ji organîzatorên festîvalê Ya-
qub Guyliyan dibêje, danasîna 
xwarinên cihî, teşwîqkirina 
karsazan ji bo ku xwaringehên 
tahmên ji rêûresmê vekin û li 
Kurdistanê bernameyeke 
avakirina markeyên xwarinê ji 
armancên wan ên sereke ne. 
Ozgurpolîtîka

Serokê ÇEVDER a Wanê Alî 

Kalçik ragihand, ku qadên ji 

avahiyên dîrokî yên Kurd û 

Ermenan bi polîtîkayeke bi 

zanebûn têne wêrankirin.

Bajarê Wanê yê kevn ku dîroka 

xwe bi qasî 3 hezar salî ye, tevî ku 

qadeke sîtê ye, ji ber xemsariyê 

li ber tunebûnê ye.

Ûrartûyan beriya bi 3 hezar salî 

li aliyê başûr ê Keleha Wanê ba-

jarek çêkirin. Bajarê ku wê demê 

navenda çand, huner, aborî û 

siyasî bû, bi sedan salî paytex-

ta Ûrartûyan bû. Li vî bajarê ku 

heta sala 1915’an hîn jî li ser pi-

yan bû, Kurd û Ermen bi hev re 

diman. Bi Qirkirina Ermenan re 

bajarê dîrokî hate hilweşandin 

û xerakirin. Ev bajarê kevnar li 

benda eşkerekirinê ye, lê belê 

ji ber polîtîkayên bi zanebûn ên 

dewletê li qedera xwe hatiye te-

rikandin. Bajarê dîrokî ku bûye 

hedefa def înegeran, Îro weke 

cihekî ji bo çêrandin û stargeha 

heywanan tê bikaranîn.

Serokê Komeleya Lêkolîn, 

Pêşvebirin û Parastina Berhemên 

Dîrokî ya Wanê (ÇEVDER) Alî Kal-

çik got, Li Tûşba ya dîrokî mizgeft, 

dêr, kargehên hunerkaran a wê 

demê, taxên Kurd û Ermenan û 

sûka wan hebûn. Qadeke bi vî 

rengî ya dîrokî îro li ber tunebûnê 

ye. Li vî bajarê dîrokî du mizgeft 

tamî kirin, lê belê xan, hemam, 

kargeh, stargeh û malên dîrokî yên 

Kurd û Ermenan li ber tunebûnê 

ne.

‘Berhemên Dîrokî Bi Topan 

Parçe Kirin’

Alî Kalçik anî ziman ku li qada 

Deriyê Meherê berhemên ji nivîsa 

bi bizmarî hene û got, “Di 12’ê 

Îlonê de ew berhem bi topan 

parçe kirin. Bi rengekî ku nayê 

fêhmkirin hewl dan tune bikin. 

Li Tûşba ku cihê herî kevn ê 

Wanê ye, êdî bermahî nîne. 

Rayedarên ku girîngiyê nadin vî 

bajarê dîrokî, Keleya Wanê jî kirin 

bazirganîxaneyekê. Têkiliya miro-

van a bi dîrokê, çandê û tûrîzmê 

qut kirin.”

‘Encama Polîtîkayeke Bi 

Zanebûn e’

Alî Kalçik destnîşan kir ku bajarê 

dîrokî divê teqez bê tamîrkirin û 

got, “Ev bajarê kevn çanda me 

ye. Eger bi baldarî bê nirxandin 

ji bo gelê Wanê û bajêr wê bibe 

çavkaniyeke mezin a hatineyê. 

Hem ji aliyê aborî hem jî ji aliyê 

tûrîzmê ve wê qezenceke mezin 

jê were. Mixabin vê nakin. Yên ku 

biryarê didin, rayedar berpirsyar 

in ku bêyî armanca qezenca şexsî 

çand, dîrok, cografya, av û axa vî 

bajarî biparêzin. Keleha Wanê ku 

têkiliya me ya bi dîrokê re datîne, 

bajarê Wanê yê kevn, avahiyên 

dîrokî yên li dora Gola Wanê divê 

bêne parastin û li gorî rastiya xwe 

bêne restorekirin. Mixabin li hemû 

qadên ku avahiyên dîrokî lê ne 

kevir ji wan hatine rakirin, hatine 

xerakirin. Xerakirina van avahiyan 

encameke polîtîkayeke bi zanebûn 

e. Li vê derê jiyan, çand, nasna-

meya Kurd û Ermenan, nirxên 

wan hemû têne tunekirin. Ev yek 

kiryareke bi zanebûn e.” 

ANF

Festîvalek ji xwarinên Kurdan re

‘Eger em pişta xwe bidin vê 
axê wê dagîrker li şûna me 

bi cih bibin’ 
Perwîn Yûsif da zanîn ku dewleta Tirkî 
ya dagîrker hewl dide aramî û ewlehiya 
li herêmê têk bibe û sîstema Rêveberiya 
Xweser pûç bike û got, divê hêza me 
baweriya me be û em pişta xwe nedin 
xaka xwe ya ku bi xwîna şehidan hatî 
avdan.  R-2

Ahmed Aktaş R-4

Ma êdî ne bes e,... 

Idrîs Henan R-5

Wê Serkeftinek Ne... 

Farûk Sakik R-6

Helwesta Dijminatiyê

Hisên El Sada: Her kesê ku dev ji xaka xwe berdide, 
rê ji dagirkeriya Tirkiyê re vedike

Rojbîn Zagros /Qamişlo

Zana Roj / Şehba

‘Eger em pişta xwe bidin vê axê wê dagîrker li şûna 
me bi cih bibin’ 

’Jinên ciwan li dijî çewisandina jinê, ji her alî ve 
tekoşînê dikin’

Perwîn Yûsif da zanîn ku dewleta Tirkî ya dagîrker hewl dide aramî û ewlehiya li herêmê têk bibe û 
sîstema Rêveberiya Xweser pûç bike û got, divê hêza me baweriya me be û em pişta xwe nedin xaka xwe 
ya ku bi xwîna şehidan hatî avdan. 
Derbarê êrişên dagîrkeriya tirkî 
yên ser herêmên bakur û rojhilatê 
Sûriyê û despêkirina operesyo-
na Sondê ya ku QSD`ê bi rêve 
dibe, herwiha amadekariyên rewşa 
awarte ,Hevseroka Meclisa Kan-
tona Qamişlo Perwîn Yûsif ji me 
re axivî.

`Hewldanên dagîrkeriyê vala 
tên derxistin`

Perwîn Yûsif da zanîn ku armanca 
dewleta Tirkî ya dagîrker ji van 
êrişan ew e ku tevayiya hewildanên 
çareseriyê vala derxîne û axaftina 
xwe wiha domand: “Dagîrkeriya 
Tirkî di nav aloziyên pir giran de 
jiyan dike, ji bo ku xwe ji van alo-
ziyan rizgar bike, tevayiya cûre û 
rêbazên hovane li ser me bi kar 
tîne. Dagirkeriya tirk hewl dide ku 
temenê kirîza Sûriyê dirêj bike, 
aramî û ewlehiya li herêmê têk 
bibe û Rêvebiriya Xweser vala 

derxe. Ji bo wê jî êrişî me dike. 
Lê hewldanên wê yên têkbirina 
sîstema Rêveberiya xweser û da-
girkirina herêmê vala hatin der-
xistin. Ev yek jî hebûn û hêza me 
diyar dike” 

Perwîn da xuyakirin ku ev kaxezên 
Tirkiyê yên dawî ne û wiha pê 
da çû: “Tirkiyê piştî ku li çiyayên 
Kurdistanê bi bin ket, bê çare 
maye û êdî nizane ka çawa dawî 
li kurdan bîne. Ji bo wê jî bi her 
awayî hewildanên xwe dike. Niha 
jî dixwaze tola binketina xwe bi 
êrişên ser gelê Kurd re rake. Ji bo 
wê jî balafirên xwe zêde kiriye û 
gelê herêmê dike armanc. Rojane 
gelê li herêmê bi taybet zarokan 
bombebaran dike. Ew dibêje ez 
ê herêmeke bi ewle li ser sînorê 
xwe ava bikim, lê ew herêmên ku 
xistîne destê xwe jî ji bo mirovahiyê 
bûyîne dojeh , herwiha bûyine cihê 
perwerdekirina çeteyên DAIŞ’ê. 

Erdogan bi sîstema xwe wê bibe 
bela serê tevayiya cihanê.” 

`Operesyona Sondê gaveke 
pîroz e`

Perwîn behsa opereyona Sondê 
ya ku Hêzên Sûriya Demokratîk 
(QSD) dest pê kiriye kir û wiha 
got: “Dewleta Tirk ya dagîrker bi 
rêya sîxûr û xayinan xwest ku ci-
vaka me bê bawer bike û bingeha 
civakî têk bibe. Herwiha hişt ku 
em bê bawerî li hev binerin, ji bo 
wê jî QSD`ê operesyona Sondê da 
destpêkirin. Da ku kesên destek di-
din dagîrkeriya tirk û agahiyên me 
dighînin wan, ji nava me derxînin. 
Ji ber wê jî ev operesyon gaveke 
pîroz û pir girînge. Çimkî çanda 
sîxûriyê ne ya gelê Kurde, ya dij-
min e. Çi dibe bila bibe, pêwîste 
mirov xwe teslîmî dewleta Tirkî 
ya dagîrker neke û nebe xayînê 

ax, welat û civaka xwe. Divê gel 
jî bi QSD`ê re bibe alîkar û dawî 
li sîxûr û xayinan bîne. Herwiha 
divê kesên sîxûr di dadgeha gel de 
derbas bibin û gel biryarê derheqê 
wan de bide. Ji ber ku gelê me 
gelekî fedekar e û xayîn û sîxûran 
di nav xwe de nahewîne.” 

‘Ji piçûkan heta mezinan divê 
em amade bin`

Perwîn bal kişand ser rewşa awarte 
û got, ragihandina rewşa awarte 
di vê demê de pir girîng e. Ji ber 
ku Tirkiyê rojane êrişî herêmên 
me dike. Ji bo wê jî pêwîste em 
hertim ji vê rewşê re amade bin. 
Ji piçûkan heta mezinan divê em 
amade bin û xizmetê bikin. Divê 
gelê me li hember kiryarên Tirkiyê 
û siyaseta wê ya qirêj hişyar be 
û nekevin bin bandora şerê tay-
bet. Hêza me baweriya me ye. 

Eger em hêza xwe xurttir bikin 
Tirkiyê nikare siyaseta xwe li ser 
me bimeşîne.
Hevseroka Meclisa Kantona
 Qamişo Perwîn Yûsif di dawiya 
axaftina xwe de wiha got: “Dema 
em li ber xwe bidin û teslîmî 
koçberiyê nebin, emê bikaribin 
hebûna xwe îsbat bikin. Lê eger em 
pişta xwe bidin vê axê wê dagîrker 
li şûna me bi cih bibin. Ji bo wê jî 
ya pêwîste ew e ku em li kêleka 
hêzên xwe parastinê bikin û xewn 
û xeyalên şehîdan bi cih bînin.”                 

Hevseroka Yekîtiya werzîşê a 
herêma Efrînê Dunya Bekir  diyar 
kir ku jinên ciwan yên herêma 
Şehbayê tevî  kêmbûna derfetan, 
di milê sporê de jî serkeftinên 
mezin bidest xistin û got, Jinên 
ciwan li herêma Şehbayê ku 
pêkhateyên cuda tê de jiyan di-
kin, bi vîn û îradeya xwe sînorên 
civakî derbas kirin. 

Hebûn û pêşketin jinên ciwan di 
warê sporê de tekoşîna wekheviyê 
xurt dike. Jinên ciwan bi riya sporê 
dikarin pêşketinên mezin di kesayet 
û civakê de bidin avakirin. Di rewşa 
koçberiyê de, jinên ciwan di milê 
sporê de jî xwe birêxistin kirin e, 
deskeftiyên mezin bi dest xistin 
e û bi îradeya xwe tekez kirin ku  
jin dikare di her aliî de pêşengiyê 
bike, xwe pêş bixe û serkeftinê 
bidest bixe. Jinên ciwan li herêma 
Şehbayê ku pêkhateyên cuda tê 
de jiyan dikin, bi vîn û îradeya 
xwe sînorên civakî derbas kirin.

Têkildarî rêxistinkirina jinên ciwan 
yên herêma Şehbayê di warê sporê 
de, hevserokê Yekîtiya Werzîşê 
a herêma Efrînê Dunya Bekir ji 
rojnameya me re axivî.
Dunya diyar kir ku ji bo rêxistinkirina 
jinên ciwan di aliyê sporê de ge-

lek ked hate dayîn û wiha got: 
“Pêngava ku gel piştî koçberiyê tê 
de derbas bû, nû bû û ne hêsan 
bû. Ji ber wê, barê ku li ser milê 
me girantir bû, bi taybet ji bo ciwa-
nan kar û xebatên ku ji wan dihate 
xwestin deh qatan zêdetir bûn. 

Jinên ciwan, xebatên rêxistikirinê 
bigiştî û yên siporê bi lez pêşxistin 
û çalakî û tevgera xwe jî zêdetir 
kirin.” 
Dunya bal kişand ser girîngiya 
hebûna jinên ciwan di nava xebatên 
sporê de û wiha got: “Bê guman 
jina ciwan hebûn û hêzeke nayê 
şikandin, herwiha erk û xebatên 
wê jî girantirin. Jinên ciwan bi 
awayekî berfireh xwe di her alî 
de birêxistin kirin. Di aliyê sporê 
de jî, bi taybet di lîstokên weke 
football, vollayball û lîstokên tekane 
de,  jinên ciwan weke lîstokvan 
û perwerdekar cihê xwe digirin. 
Herwiha bi derfetên xwe yên kêm 
beşdarî festîvalên li ser asta bakur 
û rojhilatê Suriyê bûn.”

Hevseroka Yekîtiya Werzîşê a 
Herêma Efrînê Dunya Bekir da 
xuyakirin ku ji bo pêşketina jinên 
ciwan ew hewil didin derfetên 
mezintir ji wan re pêyda bikin û 
axftina xwe wiha qedand: “Em 
hewil didin ku derfetên mezintir 
ji jinên ciwan re pêyda bikin, lê 
ji ber rewşa ewlehî û dorpêça li 
ser  herêma me, em di peyda ki-
rina alavên sporê yên ji bo jinan 
zehmetiyan dibînin.  Baweriya me 
bi hêza jinê heye ku di demên 
pêş de wê gavên mezin biavêjin 
û zor û zehmetiyan derbas bikin. 
Dema jin bi hêza xwe bawere be 
wê pêşketin û veguhartinên mezin 
bide çêkirin.” 

Li Rûsyayê Festîvala Kurdî
Kurdistaniyên li paytexta Rûsyayê Moskovayê dijîn festîvala 
dans û dîlanê li dar xistin.

Seher Muezî bi Ansiklopediya Kurdî ya 
rengîn çanda Kurdî dide nasîn

Portreyê Şêxê Kurd Li 
Bexdayê Vegeriya

Di 28’ê Tebaxê de, li Moskovayê 
festîvala dans û dîlanê ya “Jiyana 
di tevgerê de” hate lidarxistin. Ji 
gelek herêmên Rûsyayê komên 
cuda yên neteweyî beşdarî festîvala 
ku ji aliyê Otonomiya Federal a 
Çanda-Netewî ya Kurdên Fede-
rasyona Rûsyayê ve bi alîkariya 
Ajansa Federal a Karûbarên Gel 
a Rûsyayê hat lidarxistin, bûn.
Rêxistina Jinên Kurd û Mala Gelên 
Rûsyayê bûn piştevanên fermî yên 
Festîvalê. Ji 5 herêmên Rûsyayê 
kom û govendger beşdarî festîvalê 
bûn. Her wiha 20 kom û danserên 
ji neteweyên cuda yên Rûsyayê 
beşdarî festîvalê bûn.
Festîval ji aliyê Kurdistanî û gelên 

din ve bi eleqeyek mezin hat şo-
pandin. Di encama nirxandinên 
jûriya festîvalê de komên serketî 
hatin diyarkirin. Di encama festîvalê 
de koma folklora Kurdî Bêrîtan a 
herêma Saratovê û koma folklora 
Kurdî Barîn a herêma Tambovê 
hêjayî xelata 3’yemîn hatin dîtin.

Xelata duyemîn jî tîma Gurc Kolxîda 
ya Moskovayê û koma dansa mo-
dern Porpil a herêma Tambovê 
bi dest xistin. Koma govendê ya 
Lezgîn Adat û koma govendê ya 
ermenî Ayordik xelata 1’emîn 
wergirtin.
Di beşa dansê ya takekesî de Olga 

Fadeyeva ku nûnertiya herêma 
Kamçatkayê dike xelata 3’yemîn, 
xelata 2’yemîn jî ji keça biçûk a 
Kurd a herêma Krasnodarê Milana 

Nabiyeva wergirt. Dansêr Ozbek 
Sevara Savûrbayeva xelata 1’emîn 
wergirt.
ANF

Ansiklopediya rengîn ku bi 
zimanên Kurdî tê belavkirin 
derencamên wê zêdeyî 11 salên 
hewla Seher Mueziye ku bi sê 
zimanên Kurdî, Fransî û Îngilîzî 
kom kiriye û di aliyê nasandi-
na ferhenga netewa Kurd ya 
aliyê reng û kevneşopiyan de 
ye çavkaniyek bi nirx e

Pirtuka bi navê Pazar ku nivîskara 
wê Seher Muezî ya helbestvana 
zana ya ferhenga Kurdî ku ji xelkê 

Sine ya Rojhilatê Kurdistanê ye, 
ji aliyê zanîngeha Sellahedin ya li 
Hewlêrê hat çapkirin û belavkirin.
Pirtuka Pazar Ansiklopediya 
rengîn bi zimanê Kurdi ku Se-
her Muezî di nava 11 salan de 
hewil daye berhemên pirtuka xwe 
kom bike û li her çar parçeyên 
Kurdistanê belav dike.

Ansiklopediya rengîn nav û 
taybetmendiyên wê zêdeyî 37 
hezar reng digre nava xwe û Se-
her Muezî li gel zanyariyên folklorî 
û diyardenasiya çar parçeyên 
Kurdistanê, ziman, Çand û kev-
neşopiya Kurdî, li Misir, Ermenya, 
Qefqasya, Sudan û Libya şîrove 
kiriye û bikaraniye.

Pirtûk bi sê zimanan hat 
nivîsand

Ansiklopedî di aliyê nasandi-
na ferhenga netewa Kurd ya 

aliyê reng, kevneşopî, ferheng, 
xweza, kar û jiyana Kurd li 
seranserî Rojhilata Navîn û 

ew cihên din ku Kurd lê hene 
çavkaniyek temam û bi nirx e. 
Ev Ansiklopedî bi sê zimanên 
Kurdî, Fransî û Îngilîzî hatiye 

nivîsandin.

Wek endama navenda Kurdî 
hat hilbijartin

Seher Muezî ji ber hewla xwe ya 
bê westan ji bo komkirina van 
berhemên bi nirx,  weke endama 
navenda Kurdî hatiye hilbijartin. 
Herwiha Seher ji derveyî Ansik-
lopediya Pazar, dû berhemên din 
di aliyê edebî û helbestên Kurdî 
de belav kiriye û her wiha 11 
berhem di aliyê pêşveçûnên fikrê 

zarokan de belav kiriye.
Ji derveyî wê jî Seher Muezî he-
wildaye berhemek amade bike 
ku her kesek di her temenekê 
de bi karbe vê rêyê fêrî rênûsa 
Kurdî bibin.
JINHA

Ev berhem yek ji 6 portreyên 
şêxê Kurd ê bi navê Bazî Kurdî 
Behdînanî ye ku Faîq Hesen li 
Zaxoyê xêz kirine.

Faîq Hesen yek ji navdartirîn 
şêwekarên Iraqî bû û di şêwekariya 
Iraqê de yek ji damezrênerên 
ekspresyonîzma Iraqê tê hesi-
bandin. 
Beriya ku Faîq Hesen berê xwe 
bide ekspresiyonîzmê, wî portre 
jî di nav de, gelek ceribandinên 
naturalîst û romantîzmê li pey xwe 

hiştine. Di salên 40´î yên sedsala 
20´an de Faîq Hesen diçe Başûrê 
Kurdistanê jî û li wir gelek resman 
xêz dike. Li Zaxoyê jî ew 6 resm 
û portreyên şêxekî Kurd xêz dike. 
Yek ji wan wêneyan sala 2003´yan 
ketibû ber talankeriya piştî dagir-
kirina Iraqê. 
Wezareta Çand, Turîzm û 
Antîkîteyan a Iraqê serê hef-
teya bihurî da zanîn ku wan ev 

wêne li Iraqê vegerandiye. Li 
gorî wezaretê, berhem li pay-
texta Urdinê Ammanê ketiye nav 
Koloeksiyona Hunerên Bedew a 
Ibrahîmî. Li gorî agahiyên Muze-
ya Neteweyî ya Hunerê Hevçax 
a Bexdayê Heseneyn Sadiq Ayîd, 
gava ku berhevkarê hunerê bedew 
Heseneyn el-Ibrahîmî pê dihese 
ku ev berhem ê Faîq Hesen e, 
berhemê li Iraqê vedigerîne. Wêne 
niha li wê muzeyê tê nîşandan.
Axir ev berhem yek ji 6 portreyên 
şêxê Kurd ê bi navê Bazî Kurdî 

Behdînanî ye ku Faîq Hesen li 
Zaxoyê xêz kirine. Di destpêka 
salên 1940´î de ev wêne hatine xêz 
kirin û ji ber wê jî em stîla naturalîst 
a di wêne de serwer dibînin. Jixwe 
Faîq Hesen jî wê paşê berê xwe 
bidaya ekspresyonîzmê û stîlên 
kubîst. Vî şêwekarê mezin ê Iraqê 
sala 1992´yan wefat 
kir.-Ozgurpolitika

Jinên koçber bi kûrsên xwendin û nivîsandinê 
xewnên xwe vedijînin

Rêveberiya Kampa Girê Spî Zarokên Sêwî Xelat Kirin

Tevî şert û mercên şer, hê jî hêviya jinên koçber ya hînbûna xwendin û nivîsandinê 
heye, ku kevneşopiyên civakê yên kevnar ew ji gelek xewnên wan bêpar hiştibûn.
Komîteya Karûbarên Civakî û Kar 
li bajarê Minbicê û gundewarê 
wê, bi hemahengiya Komîteya 
Perwerdeyê û Yekîtiya Mamos-
tayan, li ser daxwaza koçberên 
li kampê, kûrsên xwendin û 
nivîsandinê ji bo jinên li kamên 
Şerqî û Şerqî El-Cedîd ku 15 km 
dûrî bajarê Minbicê ne, vekirin.
Di sala 2017’an de di dema 
ku bajarê Minbicê koçberên 
gundewarên rojhilatê Helebê ên 
ku ji ber şerên di navbera rejîma 
Sûriyê û çeteyên DAIŞ’ê revyabûn 
pêşwazî kirin, kampên Şerqî û 
Şerqî El-Cedîd hatin vekirin.
Kûrsên xwendin û nivîsandinê di 
tîrmeha borî de dest pê kiribûn. 
125 jin ji kampa Şerqî û 125 ji 
kampa Şerqî El-Cedîd tevlî kûrsan 
bûn. Temenên jinên ku tevlî kûrsan 

bûn di navbera 13-57 salî de ye. Li 
gorî berpirsên van kûrsan, qonaxa 
yekem a xwendinê dê 3 mehan 

berdewam bike û îhtimal heye 
ku piştî qonxa yekemîn, qona-
xa duyemîn û sêyemîn jî were 
destpêkirin û rêjeya beşdarbûna 
jinan û pabendbûna jinan di nav-
bera ji sedî 80-90 de ye.

“Piştî 35 salan dîsa 
vegeriyam xwendinê”

Yek ji jinên ku beşdarî perwerdê 
bûne Emel Mihemed a 42 salî ye ku 
çîroka wê ji ya gelek jinên Sûriyê 
ku ji ber adet û kevneşopiyan an 
jî ji ber şert û mercên malbatê ji 
xwendinê hatine bêpar kirin ne 
cuda ye. Emel Mihemed wiha got: 
“Ez keça herî mezin bûm. Ez neçar 
bûm ku pola duyemîn a dibista-
na seretayî biterikînim da ku ez li 
xwişk û birayên xwe û li malê xwedî 

derkevim. Piştî ku em koçî gund 
bûn, me dest bi karê çandiniyê 
kir. Dema min li keçên di temenê 

xwe de temaşe dikir ku dixwînin û 
çenteyên xwe hildigirin, min axîn 
dikişand û dixwest wan kêliyên 
ku ji wan bêpar bûme, bijîm. Min 
xwe feda kir da ku xwişt û birayên 
min bixwînin.”

“Ez ji şervanên jin bandor 
bûm”

Emel Mihemed dibêje ku yên hêz 
û wêrekiya perwerdê car din pê 
re şîn kirine şervanên jin e û wiha 
qal dike: “Dema em hatin bajarê 
Minbicê min şervanên jin dîtin, 
hêza wan ji min re bû mîna birûskê, 
ez bi wan pir bandor bûm û dîtina 
wan min teşwîq kir ku ez ber bi 
xeyalên xwe ve biçim û bigihêjim 
wan û sînorê tirsê bişkînim. Piştî 
ku xwendin di dilê min de hesret 
mabû, ez piştî 35 salan vedigerim 
kursiyên dibistanê, da ku tiştên ku 
min di salên ku ji destê min winda 
bûne de vegerînim. Heya jin bi xwe 
bawer be û li ser rêya rast dimeşe, 
divê ji tiştekî netirse. Ramanên 
civakê her tim jinan dişkînin. Ez dix-
wazim hînî xwendin û nivîsandinê 
bibim da ku ji kurê xwe re bibim 
mamoste. Hemû jin dixwazin hînî 
xwendin û nivîsandinê bibin û di 
jiyana xwe de tiştekî bi dest bixin, 
lê civak her tim bûye asteng, îro 

em dibînin ku jin di her temenî 
de ber bi perwerdeyê ve diçin û 
ev jî asta daxwaza wan a hînbûnê 
nîşan dide.”

Perwerdeya xwendin û 
nivîsandinê xewna wê ji nû ve 

vedigerînin

Oş El-Ereb a 47 salî ku ew jî yek ji 
jinên ku beşdarî korsên xwendin û 
nivîsandinê bûne anî ziman ku ew 
piştî 34 salan vedigere dibistanê 
da ku xewna zarokatiya xwe ya 
hînbûna xwendin û nivîsandinê 
vejîne û wiha got: “Ez ji ber malbata 
xwe ji mafê xwe yê xwendinê bêpar 
mam. Bavê min bi darê zorê hişt 
ez li malê bimînim da ku alîkariya 
diya xwe di karên malê de bikim. 
Ez di temenê 16 salî de zewicîm. 
Min her tim dixwest xwendina xwe 
bidomînim, ez dixwazim bixwînim 
û binivîsim ji ber ku ji bo hemû 
jinan pêwîst e û ji ber ku ez ji 
mafê xwe yê xwendinê bêpar 
mam, ez dixwazim niha xeyala xwe 
pêk bînim. Zewicandina keçan di 
temenê biçûk de yek ji xeletiyên 
herî mezin e ku dê û bav li hember 
keçên xwe dikin. Keçên min jî ji 
ber şer û koçberiya ku me jiyan 
kir, xwendina xwe neqedandin.”
JÎNHA

Rêveberiya Kampa Girê Spî 
zarokên sêwî yên ku li kampê 
dijîn xelat kirin, ew jî piştî dewre-
ya perwerdeyê ya ji bo amadeka-
riya destpêkirina sala xwendinê 
ya 2022-2023’yan bi dawî kirin, 
pêk hat.
Rêveberiya Kampa Girê Spî bi 
amadebûna xizmên zarokên sêwî, 
rêveberên kampê û Meclisa Nav-
çeya Girê Spî şahiyek li dar xist. 
Di şahiyê de zarokên sêwî yên di 
hundirê kampê de ku perwerdeya 
xwe ya 30 rojî bi dawî kirin hatin 
xelatkirin. Zarokan waneyên xwen-
din, nivîsandin, bîrkarî û rêbazên 
axaftina rast girtin.

Dewre ji 45 zarokên temenê wan 

di navbera 5 heta 8 saliyê de hate 
vekirin. Armanca wê asta xwendinê 
ya zarokan beriya dibistan werin 
vekirin, xurt bibe.
Di şahiyê de çend çalakiyên hunerî 

ji aliyê zarokên ku beşdarî dewreyê 
bûbûn hatin pêşkêşkirin (stranên 
gelêrî, şanoyên der barê berx-
wedan û fedekariya ji bo welat).
Li ser navê rêveberiya kampa 

koçberên Girê Spî, rêveber Ezîza 
El Hesen spasiya organîzator û 
çavdêrên dewreyê kir  û got divê 
mîna van dewreyên bi armanca 
xurtkirina asta xwendina zarokan 
werin zêdekirin. Ji ber herêm di 
rewşên dijwar re derbas dibe.
Rêveberiyê di dawiyê de çente 
tevî pêdiviyên wê li zarokan belav 
kir. ANHA

Sînor ji bêehleqiya dewleta tirkî re nîne

Çalakiya konvedanê ya li Qamişloyê di 
roja 24’an de dewam dike

PJAK: Fedakariya Şehîd Simko Serhildan li qada 

Qendîlê rûpelên zêrîn yên dîrokê nivîsandiye

Dewleta Tirk a dagirker bê sînor faşizma xwe didomine û sucên herî giran yên dijî mirovahiyê dike,
 heqareta li cenazeyên şehîdên Kurdistanê dewam dike. 

Rayedarên dewleta dagirker, di 
29’ê Tebaxê de cenazeyê şehîd 
Hakan Arslan yê ji şehîdên Berx-
wedana Xwerêveberiya Sûrê ye, 
di kîsekî de radestî bavê wî Alî 
Riza Arslan kir.
Hakan Arslan ku di dema êrişên 
dewleta Tirk ên li dijî Rêveberiyên 
Xweser ên Bakurê Kurdistanê de 
li navçeya Sûrê ya Amedê şehîd 
bûbû, piştî 7 salan dewleta dagîrker 
ya tirk hestiyên wî di torbeyekê de 
dan destê bavê wî. Ev heqareta 
li cenaze û li malbatê, bû sede-
ma nerazîbûna herkesekî xwedî 
wijdan û baroya Amedê giliyê 
berpirsiyarên vê rewşê kir. 
Hakan Arslan ê di dema Berxwe-

dana Xwerêveberiyên li Bakurê 
Kurdistanê de li navçeya Amedê 
Sûrê 2’yê Kanûna 2015’an şehîd 
bûbû. Di mijdara 2021’ê de di 
encama testa DNA´yê de hatibû 

tesbîtkirin ku ew cenazeyê di 
destê wan de yê Hakan Arslan 
e, ji Saziya Tiba Edlî (ATK) şan-
din Edliyeya dagirkeriya Tirk a li 
Amedê. Hestiyên Arslan ên ku 

roja pêncşemê gihiştin Edliye-
ya Amedê, ji wê rojê ve li odeya 
dozgerê ku bi dosyayê ve mijûl 
dibe, dihatin sekinandin. 

 
Êşkence li bavê şehîd kirin

Bavê şehîd Alî Riza Arslan, li ser 
agahdarkirinê ji Erzeromê çû Edli-
yeya dewleta Tirk a li Amedê. Dew-
leta Tirk a dagirker, hestiyên kurê 
Hakan Arslan, di kîsekî de radestî 
bavê wî kirin. Yanî êşkence li bav 
û heqaret li mîrateya şehîd kirin. 
Bav Alî Riza Arslan, tevî cenazeyê 
kurê xwe, berê xwe da Erziromê, 
da ku li Erziromê cenazeyê kurê 

xwe veşêre.

Rûreşiya faşîzma dewleta tirkî 
 
Hêjayê bîraninêye ku ev kiryarên 
bêehleq û li dij mirovahiyê ne cara 
yekê ye ku tên kirin. Dewleta tirk di 
10’ê Nîsana 2020’an de cenazeyê 
şehîd Agît Îpek ê gerîlayê HPG’î 
yê ku di 23’yê Gulana 2017’an de 
li Girê Xelasor ê Dêrsimê di şer de 
şehîd bûbû jî, bi kargoyê ji malbata 
wî ya li amedê re şandibû û wêneyê 
dayîka Agît Îpek jî bûbû wêneyê 
şerma bêdengiya mirovahiyê û 
rûreşîya faşîzmê.

Çalakiya konvedanê ya ji bo şer-
mezarkirina bêdengiya hêzên 
navnetewî ku li ber Navenda 
Komseriya Kar û Barên Pena-
beran a Neteweyên Yekbûyî ya 
li Qamişlo, di roja 24’an de de-
wam dike.

Hêzên Parastina Civakî-Jin bi hev-
kariya Kongra Star ji bo şerme-

zarkirina bêdengiya navneteweyî 
ya li hemberî êrişên dewleta Tirk 
a dagirker ên li ser herêmê û bi 

banga girtina qada hewayî, 12`ê 
Tebaxê çalakiya konvedanê li ber 
Navenda Komseriya Kar û Barên 
Penaberan a Neteweyên Yekbûyî 
ya li Qamişloyê da destpêkirin.

Konê çalakiyê bi alên Hêzên Pa-
rastina Civakî (HPC) û Kongra 
Star hatiye xemilandin. Her wiha 
wêneyên zarokên ku di encama 

êrişên dewleta Tirk de şehîd bûne 
û pankartên “Na ji dagirkeriyê re” û 
“Şehîd namirin” hatine daliqandin.

Her roj beşekê ji saziyan û gel di he-
rikin bin kon û tekez dikin ku heya 
ev bêdengî berdewam bikin, ewê jî 
çalekiya xwe ya şermzarkirinê de-
wam bikin. Herwiha beşdervanên 
vê çalekiyê dibêjin, dewleta Tirk 
bûye bela serê gelan û her roj jin 
û zarokan dikûje, disa ev dewleta 
dagirker li berçavên cîhanê bûye 
hêlîna çeteyên DAIŞ’ê lê kesek 

dengê xwe nake. Emê jî li dijî vê 
bêdengiya bêşerim bin heya ku 
dengê me li cîhanê ve de.

PJAK’ê diyar kir ku fedakariya 
Şehîd Simko Serhildan li qada 
Qendîlê rûpelên zêrîn ên vê 
dîrokê nivîsandiye û got, em 
bang li ciwan, jin û tevahiya 
çînên bindest dikin ku riya azadî 
û demokrasiyê ya Şehîd Simko 
berdewam bikin

Partiya Jiyana Azad a Kurdistanê 
(PJAK) fermandarê mezin Simko 
Serhildan di salvegera 11’emîn a 
şehadeta wî de bi daxuyaniyekê 

bi bîr anî.
PJAK di daxuyaniya xwe de 
fermandarê mezin Simko Serhildan  
bi bîr anî û diyar kir ku fedakariya 
fermandarê destana dîrokî Şehîd 
Simko Serhildan (Macîd Kaviyan) 
li qada Qendîlê rûpelên zêrîn ên 
vê dîrokê nivîsandiye.
PJAK da xuyakirin ku destana 
Qendîlê, bi saya şer û xebata berx-
wedana hêzên gerîlayên Rojhilatê 

Kurdistanê îspat kir ku dijminê 
faşîst , bi taybet rejîma şoven a 
Îranê di projeya jenosîda çand û 
fizîkî şikestiye.
PJAK da zanîn ku hêza gerîla wê 
bi piştgiriya gelê Kurd têk neçe 
û serdema êrişên faşîstên dew-
letxwaz û kapîtalîst bi armanca 
tinekirina gelê bindest ber bi dawî 
ve diçe.
PJAK destnîşan kir ku bi destana 
Qendîlê re tevgera gelê Kurd li 
Rojhilatê Kurdistanê qateke din 

bi hêz bûye û her dema ku biryar 
bide, bi rêbaza tijî rêwî, dikare bi 
hezaran zarokên xwe yên azad ên 
weke Simko bişîne qada azadî û 
demokrasiyê.
PJAK’ê di dawiya daxuyaniya xwe 
de bang li gel, bi taybet ciwan, 
jin û tevahiya çînên bindest kir 
ku rêbaza azadî û demokrasiyê 
ya Şehîd Simko berdewam bikin. 

Helwesta 
Dijminatiyê

Farûk SAKIK

Hin carna fotografek, resmek, stranek gelek 
tiştan îfade dike. Tu kê dera wî fotografê 
binivîsî wê aliyek wî vala bimîne. Dive ku 
ev fotograf di destpêkê de were temaşekirin 
û piştre were nivîsandin an jî nirxandin.
Di van demê dawî de li Kurdistanê fotoga-
rafek di nav gel de belav bû.  Na fotograf 
nebû, rastiyek û dîrokek bû, rûreşiya 
mirovahiyê, an jî faşîzma Tirk  bû. 
Bavek di destê wî de torbeyek û di vî torbeyî 
de hestî û rûmeta kurê wî ya 7 sal berê şehîd 
bûyî, hebû. Bi awayek serbilind dimeşiya. 
Têkoşîna xwe ya 7 salan bi serketin bi dest 
xistibû. Gihîştibû hestiyê dilpolayê xwe kûrê 
xwe. Û digot bila êdî mirovahî şerm bike.
Gelek kesan wek fotografek lênerîn, xemgîn 
bûn, hêrs bûn, rexne kirin û meşa bav jî bi 
esalet neqişandin. Lê tiştek ji bîr kirin; gelo, 
em jî bi bêdengiya xwe ya li dijî dagirkeriyê 
nebûn şirîkê vî sûcî! Gelo, me jî bi aliyek wî 
torbeyî negirt û neda destê wî bavê bi rûmet! 
Heger 7 sal berê dema berxwedana Sûrê, 
me berxwederên li dijî dagirkeran bi tenê 
nehişta; Me li Taxa Ofîs dewata zarokên 
xwe çênekira û heger konvoya cesedên 
berxwedêrên ji Sûrê dihatin, li Dagkapiyê 
rastî konvoya bûk û zava nebûya, belkî îro 
ev torbe li destê wî bavî nebûya. 
Heger me ew roj li taxa Baxlar dengê def û 
zirneya dewata keç an jî kûrê xwe, tevlî nav 
dengê obis û bombeyên dijmin nekira, îroj 
ew torbe wê li destê wî bavî nebûya. 
Heger ew roj wek dijmin me negota ev 
xendek ji ku derketin û li qehwexanê leyizka 
kaxit de, li du jokêr neketana belkî ev torbe 
di destê bav de nebûya. 
Heger piştî ku her tişt derbas bûn diviya me 
bav li ber deriyê morgê de bi tenê nehişta, 
belkî ev torbe di destê bav de nebûya.
Ha em 7 sal li kêleka bav bûna, roja ku 
ew torbeyê rûmetê teslîm kirin, me yê bi 
koşeyek torbe bigirta da ku barê bav hinek 
siviktir bibûya. 
Em dizanin ‘heger mafê jiyaneke birûmet 
tune be, mafê binaxkirina –definkirina bi 
rûmet jî nîne.’ Heft sal berê mafê jiyaneke 
bi rûmet nedan me ku em îro zarok-şehîdên 
xwe bi awayekî bi rûmet defin bikin.
 
Gerîlayên Kurdistanê îro li Zap, Avaşîn û 
Metîna ji bo ku em şehîdên xwe bi rûmet 
defin bikin şer dikin. 
Gerîlayên Kurdistanê di vî şerî de tu caran 
li dijî pîvanên mirovahiyê tevnegeriyan. 
Tu carî bi cesedên eskerên Tirk nelîstin. 
Cesedên eskeran ên ku cesaret nekiribûn 
ku ji qada şer derxin, gerîla ew binaxkirin-
veşartin. 
Gerîla bixwesta dikaribû bi dehan cesedên 
eskerên Tirk di torbeyan de radestî malbatê 
wan bikira, lê berevajiyê vê yekê heta îmkan 
hebûna cesedên eskeran radestî wan dikirin. 
Wan jî ev ceset bi tabûtan dibirin û di 
tarîtiya şevê de bê ku were dîtin, li balafir-
xaneyan radestî malbatê wan dikirin.  
Cesaret nedikirin mirina wan jî eşkere bikin. 
Ha li aliyek mirov dikare vê yekê jî bibêje; 
kesên ku li cenazeyê xwe xwedî dernakevin, 
çawa wê li cesedê pakrewanên Kurdistanê 
xwedî derkevin.
Lê artêşa dewleta Tirk a dagirker helwestek 
derveyî mirovahiyê û bêşerefiyeke mezin di-
kir. Ew dîmenên sûcên wan ên mirovahiyê, 
yê yekem nîne.  Raya giştî jî gelek sûcên 
wan ên bi vî rengî re şahidî kiriye. 

Lê ew nikarin yek mînakek ku gerîla wek 
wan bi cesedên eskerên wan leyistî nîşan 
bidin. Gerîla  exlaqê felsefeya Rêber Apo ji 
xwe re esas digire.
Dive wijdan û hiqûqa dijminatiyê jî hebe. Lê 
em ji kê re dibêjin!!!



04-Îlon-2022 YekşemRONAHÎ04-Îlon-2022 YekşemRONAHÎ 54 POLÎTÎKA ROJEV

Darîn Silê/Qamişlo

Mihemed Xanim / Qamişlo

Hisên El Sada: Her kesê ku dev ji xaka xwe berdide, rê 
ji dagirkeriya Tirkiyê re vedike

Derbarê zêdebûna koçberiyê û derketina ji welat nûnerê eşîra El Sada da zanîn ku 
ciwanên bakur û rojhilatê Sûriyê ketine xefka planên dagirkeriya Tirkî ya valakirina 
herêmê. Heriwha got, eger ciwan dev ji axa xwe berdin wê ew xak bê dagîrkirin. 
Têkildarî zêdebûna rewşên 
koçberiyê û pêkanîna siyaseta 
Tirkiyê ya valakirna herêmê de 
nûnerê eşîra El Sada Hisên El 
Sada ji me re axivî û behsa xe-
tera koçberiya ji derveyî walat kir 
û got, dema ku kesekê xaka xwe 
terikan êdî ew xak nema ya wî/
wê ye.
 

`Armanc valakirina herêmê 
ye`

Hisên El Sada behsa siyaseta 
dewleta Tirkî ya dagîrker ya ku 
li dijî herêmên bakur û rojhilatê 
Sûriyê kir û wiha got: “Siyaseta 
dagîrkeriya tirkî siyaseteke pir qirêj 

e. Tirkiyê bi rêya siyaseta xwe ya 
qirêj hewl dide gelê me bide koç-
berkirin. Dema ku êrişî herêmên 
me dike û dagîr dike, destpêkê gel 
koçber dike û bajar ji neştecihên 
wê vala dike. Herwiha kesên ne 
xwediyê vê xakê li van bajaran bi 
cih dike. Mînaka vê yekê jî li Efrîn, 
Serê Kaniyê û Girê Spî hat dîtin. 
Armanca Tirkiyê ji vê yekê ew e 
ku herêmên me ji xelkên wê vala 
bike û berê wan bide dewletên der-
ve. Bi taybetî dixwaze ku ciwan li 
herêmê nemînin û başroja vî welatî 
tarî bike. Her kes dizane welatê ku 
ciwan lê nemîne jiyan jî lê namîne. 
Mixabin piraniya ciwan û zarokên 
me jî, dev ji welatê xwe berdan 
û berê xwe dan dewletên derve. 
Da ku jiyana xwe li wir bibînin, lê 
ev kes nizanin ku berê xwe didin 
mirinê. Ew cihê ku pê ve diçin cihê 
êş û mirina bi saxî ye.”

Wêrankerên walatê xwe

Hisên El Sada da zanîn ku kesê 

dev ji axa welatê xwe berdidin, êdî 
ew ax ji wan re namîne û axaftina 
xwe wiha domand: “Kesê ku dev 
ji xaka xwe berdide, ti xak jê re 
namîne û mafê wî nîne ku bêje, 
ev xak ya min e. Çimkî ew kes ji 
bo çend qiroşan, an jî bi hêviyên 
jiyanek hinek rehettir, xaka xwe 
berdide. Ew xak jî li bendê namine, 
hin neteweyên din lê bi cîh dibin 
anjî tên bicih kirin.”

Herwiha got, ji koçberiya mirinê 
re êdî bes e. Heta kengî wê xort û 
keçên me berê xwe bidin dewletên 
derve. Her kesê ku dev ji xaka 
xwe berdide, armanca dijmin pêk 
tîne û rê dide ku Tirkiyê welatê wî 

dagîr bike. Ji ber ku dema em li 
ser xaka xwe bimînin û parastinê 
bikin, dijmin nikare welatê me dagîr 
bike û me tine bike.” 
Hisên di derheqê kesên ku li ser 
canê koçberan bazirganiyê dikin û 
wan dişînin walatên derve wiha got: 
“Kesên ku karê tehrîbê(qaçakçetiya 
mirovan) dikin tev bê wicdan in û 
li dijî Xweseriya Demokratîk kar 
dikin. Ev kes bi hezarên dolar ji 
welatiyan dibin da ku wan derxînin 
derveyî welat. Em van kesan wekî 
dagîrkerên welatê xwe dibînin. Ji 
ber ku ew bûne sedema 
koçberkirina bi hezaran kes. Eger 
wicdanê wan heba, karê bê exlaqî 
nedikirin. Li şûna ku welatê xwe 
vala bikin bila parastina wî bikin. 
Divê hesab ji van kesan were 
xwestin û cezayên giran li wan 
werin birîn.”

‘Kesên ku malên xwe 
difiroşin, welatê xwe jî pê re 

difroşin’

Hisên bîr xist ku piraniya kesên 
ku diçin Ewropa malên xwe li vir 
bi dolaran didin û got, Mafê van 
kesên malên xwe berdan e  nîne ku 
kiriya malên xwe bi dolar bixwazin. 
Çimkî ev kesên ku li ser xaka xwe 
mane, ew xwediyên vê xakê ne. Ji 
bo wê jî divê qanûnek ji vê yekê 
re bê dayîn, da ku xanî bi dolar 
nedin welatparêzên vî welatî. 
Herwiha got, hin malbat jî malên 
xwe difroşin da ku zarokên xwe pê 
derxin Ewropa. Kesên ku malên 
xwe difroşin, welatê xwe jî pê re 
difroşin. Ji ber ku tişetek ji wan 
re namîne û tu girêdana wan bi 
vî welatî re namîne.”

‘Bi destê xwe dawî li jiyana 
keçên xwe neyînin’

Hisên di berdewamiya axaftina xwe 
de da diyarkirin ku êdî şandina 
jinên temen ciwan ji bo zewacê li 
walatên derve, bûye wekî çandekê. 
Herwiha da zanin ku xetera vê yekê 
pir mezin e û ev jî politikayekê dij-
min ya helandinê ye û wiha dirêjî 
da axaftina xwe: “Dive malbat vê 
tiştî di rêzê de nebînin û keçên 
xwe ji bo zewacê neşînin walatên 
derve. Divê bizanibin ku ew wan 
zarokên xwe dişînin mirinê. Çand 
dimire, ziman dimire, hebûn dimire. 
Êdî tiştekî ku aîdê zarokê wan û 
wan dimîne nîne. Bê ku nas bikin 
ev kes kî ye keça xwe didinê. Lê 
mixabin ev zewac nagihêje serî û 
piraniya wan ji destpêkê de dûrî 
hev dikevin û li xerîbiyê bê çare 
dimînin. Ji bo wê jî em bihêvîne 
ku malbatên me wisa dawî li jiyana 
keçên xwe neynin û vê zewaca 
bê wate qebûl nekin.”
Hisên El Sada da xuyakirin ku 

kesên dûrî welatê xwe dikevin 
çand û zimanê wan tê guhertin 
û dikevin bin bandora çandeke 
din û wiha got: “Dema ku yek diçe 
Ewropa destpêkê jê re dibêjin, 
pêwîste tu fêrî zimanê me bibe, 
ji ber ku bi rêya guhertina ziman 
çand û exlaqê wî jî tê guhertin. Ji 
ber wê jî, dema ku zarokên wan 
jî çêdibin li ser çand û exlaqê 
wê deverê mezin dibin. Ev yek 
di demên pêş de, wê bandoreke 
pir mezin li wan bike.” 

`Tirkiyê sînor ji koçberiya 
Kurdan re vekiriye`

Hisên teqez kir ku di vê dema 
dawî de, bi hezaran welatiyên ba-
kur û rojhilatê Sûriyê berê xwe 
dan wêrankirina walatê  xwe û 
wiha got: “Piraniya kesên ku niha 
koçber dibin Kurd in. Xuya dike 
ku sînorê koçberiyê ji Kurdan re 
vekiriye, lê dive wisa bi hêsanî 
dev ji axa xwe ya ku bi xwîna bi 
hezarên şehîdan hetiye avdan, 
neyê berdan. Tirkiyê sînor ji Kurdan 
re vekiriye da ku herêmên bakur 
û rojhilatê Sûriyê ji Kurdan vala 
bike û armancên xwe bi hêsanî 
pêk bîne. Zêdetirî 10 salin e me 
dest bi şoreşê kiriye, da ku em 
Kurdistaneke azad ava bikin. Lê 
eger kurd dûrî vê xakê bikevin 
wê demê tu Kurdistan ji Kurdan 
re namîne.” 

`Axa xwe ji dijmin re nehêlin`

Nûnerê eşîra El Sada Hisên El Sada 
di dawia axaftina xwe de bang li 
gelê herêmên bakur û rojhilatê 
Sûriyê kir ku nekevin bin bando-
ra koçberiyê de û li dijî siyasetê 
dewleta Tirk ya dagîrker xwe ava 
bikin û parastina axa welatê xwe 
bikin û got, axa xwe ji dijmin re 
nehêlin. Ji ber ku eger em vê xakê 
naparêzin ti kes wê naparêze. Em 
xwediyên vê xakê ne, pêwîste em 
xwedî lê derkevin û 
siyaseta dijmin têk bibin.      

’Em amadene xaka xwe biparêzin û herêmên dagîrkirî 
jî rizgar bikin’

Wate ya `Mîsaq-î Mîllî` Çîye?

Jinên bajarê Qamişlo li hemberî polîtîkayên tirsandinê û valakirina herêmên 
Bakur û Rojhilatê Sûriyê ji gelê wê, girêdana xwe ya bi xakê ve û piştgiriya xwe ya 
ji bo hêzên xwe yên leşkerî anîn ziman.

Dewleta Tirk a dagîrker bi 
armanca tirsandina gelê herêmê 
û koçberkirina wan ji herêmên 
wan, di van demên dawî de êrişên 
xwe yên li ser Bakur û Rojhilatê 
Sûriyê zêde kirine. Dewleta Tirk 
a dagîrker gelek herêmên Bakurê 
Sûriyê weke Cerablûs, Ezaz, Bab, 
Girê Spî, Serêkaniyê û Efrînê dagir 
kirine û her roj gefên dagirkirina 
herêmên din dixwe û êriş dike.
Li hemberî van êrişan bertekên 
jinên Bakur û Rojhilatê Sûriyê zêde 
dibin û banga rawestandina sûcên 
dewleta Tirk a dagirker dikin. Her-
wiha  tekez dikin ku divê gel bi 
xaka xwe ve girêdayî be û li dora 
hêzên xwe kom bibin.
Jina bainavê Behiya Murad ku en-
dama Rêveberiya Mala Jinê ya 
Qamişloye, da xuyakirin ku êrişên 
dagîrkeriya tirkî roj bo roj zêde 
dibin û wiha got: “Armanca dew-
leta Tirk a dagirker xuya ye, ew e 

ku Bakur û Rojhilatê Sûriyê dagir 
bike. Ji ber ku dagirkerî kêliyekê jî 
armancgirtina welatiyan bi êriş û 
bombebarana bi balafirên bêmirov 
li ser gundên sînor ranewestiyaye.”

’Dewleta tirk a dagîrker 
demokratiyê li ser xwe xeter 

dibîne’

Behiya Murad da  zanîn ku dew-
leta Tirk ji belavbûna projeya 
demokratîk a li Bakur û Rojhilatê 
Sûriyê ditirse, ji ber vê yekê dest 
bi êrişên xwe dike û wiha domand: 
“Dewleta Tirk a faşîst herêmên 
Rêveberiya Xweser weke metirsî 
li ser hebûna xwe dibîne, ji ber 
ku sîstem û ezmûna Rêveberiya 
Xweser projeyek demokratîk e û 
bê cudahî xizmeta gelên herêmê 
dike. Vê yekê li dijî sîstema xwe 
ya faşîzane xeter dibîne. Difikire 

ku gelê wê jî êdî wê li dijî sîstema 
wî ya desthilatdar nerazîbûnên 
xwe diyar bikin.”
Behiya bal kişand ser polîtîkayên 
şerê taybet ên ji aliyê dagirkeriya 
dewleta Tirk ve tên meşandin û 
wiha got: “Faşîzma Tirk gotego-
tan belav dike û dixwaze ezmûna 
Rêveberiya Xweser ku bi rêya wê 
pêkhateyên herêmê bi ewle dijîn, 
teşhîr bike. îdiayên dewleta Tirk 
ên ku dibêje Rêveberiya Xweser 
metirsiyê li ser ewlehiya wê ya 
neteweyî û sînorên wê çêdike 
bêbextî ne û armanc ewe ku sûc 
û êrişên xwe rewa nîşan bide.

’Wê gelên azadîxwaz dest ji 
azadiyê bernedin’

Endama Rêveberiya Mala Jinê ya 
Qamişlo Behiya Murad diyar kir ku 
ew amade ne xaka xwe biparêzin û 
axaftina xwe wiha qedand: “Gelên 
Bakur û Rojhilatê Sûriyê ku bi 
hemû pêkhatiyê û olên xwe ve bi 
hesreta azadiyê ne, nikarin dest ji 
axa xwe û destkeftiyên ku bi saya 
xwîna şehîdan bi dest xistine, ber-
din. Ji bo rizgarkirina herêmên di 
bin dagirkeriya Tirkiyê û çeteyên 
wê de, em amade ne ku axa xwe 

biparêzin û li hember dagirkeran 
bisekinin.”
Endamama Kongra Star Leyla Ke-
leş jî êrişên dagîrkeriya tirkî yên 
ser herêmê şermezar kir û diyar kir 
ku êrişên dewleta Tirk a dagirker 
ên li ser Bakur û Rojhilatê Sûriyê 
ne nû ne û wiha got: “ Dewleta 
Tirk a dagirker ji destpêka sala 
2011’an ve bi şandina çeteyên xwe 
destwerdana karûbarên Sûriyê 
kir, piştre dest bi êrişên xwe kir û 
gelek herêmên Sûriyê dagir kirin 
da ku armancên xwe bi cih bîne.”

`Armanca dagîrkeriya tirk 
vejandina Impratoriya 

Osmanî ye`

Leyla Keleş balkişand ser armancên 
dagirkeriya Tirk û wiha got: “Ar-
manca dewleta Tirk a dagirker a 
faşîst a ji êrişan û armancgirtina 
gel bi balafirên bêmirov, valakiri-
na herêmê û têkbirina ewlekarî û 
aramiya wê, vejandina Osmanî û 
dagirkirina herêmên nû ye.”
Leyla keleş bang li hemû pêkhate û 
gelên Bakur û Rojhilatê Sûriyê kir 
ku bi xaka xwe ve girêdayî bin û li 
dora Hêzên Sûriyeya Demokratîk 
kom bibin.

Rejîma faşîst ya Tirkiyê û ji avakiri-
na wî heta roja îro hemû hikûmetên 
vê rejîmê, di gelek mijaran de 
nerînên wan ji hev pir cûda be 
jî, di polîtîkaya îmha û înkar de 
uslub, rê û rêbazê van hikûmetan 
wek hevdû ne. Bi vê siyasetê ge-
lek netewan di hûndirê xwe de 
helandin û tûne kirin. Di serîde 
erdnîgariya anadolê û bakûrê 
Kurdîstan ji dîroka kevn heta 
avakirina komara Tirkiyê, weke 
mozaîka gelan bû. 
Komek ciwan û rewşenbîrên faşîst 
û rêxistina wan a bi navê Îttîhad-î 
Terakî, bi hedefa Turanîzm siyaseta 
înkar û îmhayê pêş xistin. Ev koma 
faşîst ji bermayiyên împaratoriya 
Osmanî ji xwe re, li gor îdeolojî û 
xeyalên xwe dewleta dagirker ya 
Tirkiyê ava kirin. 
Nîqaşên destpêkê avakirina Ko-
mara Tirkiyê de, li gor nexşeya 
niha beşekî mezin ya Sûrî û Iraq 
jî di nav sînorên Osmaniya de bû. 
Koma faşîst ya îttîhad-î terakî ev 
nexşeye ji xwe re esas girt û biryar 
da ku dewleta nû wê bê avakirin, 
divê sînorên wî wiha bên esas gir-
tin û navê vê biryara xwe danîn 

``MîSAQ-î MîLLî``. Pîştre nîqaşên 
peymana Lozanê de gav paşde 
avêtin û herêmên niha weke Sûrî 
û Iraq tê naskirin teslîmî Îngilîstan 
û Fransa kirin. 
Dewleta dagirker ya Tirkiyê, di 
pêşengtiya Kemal Atatûrk de bi 
yek mercî razî bû ku ji `mîsaq-î 
mîllî` gav paşde bavêje. Ew merc, 
erdnîgariya mozaîka gelan xera-
kirin û li şûna wê bi siyaseta îmha 
û înkarê `yek netew, yek dewlet 
û yek al` avakirin. Herwiha hemû 
dewletên aliyên peymana Lozanê, 
ev qirkirine rewa dîtin û çavên 
xwe li hember vê siyasetê girtin. 
Tevayiya dîroka komara Tirkiyê 
di vê siyasetêde bi giranî, heta 
avabûna hereketa rizgariya ne-
teweya Kurd (PKK’ê) bi ser ketin. 
Piştî şer û tekoşîneke 50 sal bihorî, 
dewleta dagirker ya Tirkiyê fêm kir 
ku netewa Kurd hember siyase-
ta înkar û îmhayê berxwedaneke 
dîrokî da û xwe îspat kir ku kes 
nikare Kurdan înkar bike û tûne 
bike. Bi fêm kirina vê rastiyê ve 
dewleta dagirker ya Tirkiyê, sere-
rast kirina peymana Lozanê xist 
rojevê û hemû nîqaşên li ser Sûrî û 

Iraq`ê de behsa ̀ mîsaq-î mîllî` kir. 
Yanî dewleta dagirker ya tirkiye ji 
hemû cîhanê re dibêje, ̀ `li hember 
tûnekirina Kurdan min herêma bi 
navê ̀ mîsaq-î mîllî` dev jê berda. 
Lê min nekarî Kurdan tûne bikim. 
Ji ber wî ezê cardin hewldana 
tûne kirina Kurdan bidomînim, 
lê herêma `mîsaq-î mîllî` jî ezê 
bigrim. Ev pîlanê xwe bi hicetên 
`fikarên ewlekarî`, ̀ êrîş li ser welatê 
me heye`, û ̀ avakirina herêma bi 
ewle` dixwaze pêk bîne. 
Raya gîştî ya cîhanê dizanin ku, 
dewleta dagirker ya Tirkiye pir bi 
eşkereyî dijminê netewa Kurd e. 
Di hemû beşên jîyanê de hember 
Kurdan şereke pir dijwar dimeşîne. 
Ev gotinên ̀ fikarên ewlehiyê û hwd` 
ji bo êrîşê Kurdan bike, bikar tîne. 
Herwiha gotinên ̀  herêma bi ewle` 
qaşo mafê xwe yê `mîsaq-î mîllî` 
bi dest bixe, bi kar tîne. 
Nakokiyê mezin ewe ku, hem her 
roj behsa mafê xwe yê `mîsaq-î 
mîllî` dike. Hem jî di her nîqaşê de 
dibêje, em ji bo yekîtiya erdên Sûrî 
û îraq`ê bi rêz in. Li gor siyaseta 
xwe ya derewker û bê exlaq, dix-
waze di serîde raya gîştî û piştre 

jî hêzên xwe garantorên herêmê 
dibînin, bi xapîne. 
Dewleta Tirkiyê ya dagirker li ser 
esasê qirkirin û tûnekirina gelan 
hatiye avakirin. Heta roja îro jî li 
ser heman pîvanan dimeşe, ev tê 
fêm kirin û heta asteke ev normale. 
Lê raya gîştî ya cîhanê û hêzên 
qaşo xwe garantorê herêmê dibînin 
çima behsa vê nakokiyê nakin. 
Nedîtina heqîqetan bi hemû 
îhtîmalan de du sedemê wê hene. 
Sedema yekem, îhtîmal heye ku 
raya gîştî û hêzên xwe garantor 
dibînin, wateya `mîsaq-î mîllî` ni-
zanin. Îhtîmalê duyem jî, yên ku li 
ser pêşeroja herêmê nîqaş dikin 
hemû jî, vê pîlana dewleta dagirker 
ya Tirkiyê dizanin û pejirandine jî, 
tenê ji raya gîştî re eşkere nekirine. 
Di civîna NY de nexşeya bakûrê 
Sûrî yê ku li ser wê herêma qaşo 
bi ewle hatibû xêz kirin, Erdogan 
nîşanî raya gîştî da û hemberê wî 
jî, çi helwestek cîddî derneket. Ev 
sekn û bê helwestî îhtîmala duyem 
piştrast dike. Ji bo wê dive ji naha 
ve, her kes xwe li gor vê rasti-
ye amade bike û li gor vê rewşê 
tedbîrên xwe bigre. 

Ma êdî ne bes 
e, heqaret û 

xiyanet!

Ahmet AKTAŞ
Li alîyekî heqareta dewleta tirk û li 
aliyê din xiyaneta PDKê! Yek, êdî 
cenazeyên şehîdên me jî nade, hestiyên 
wan dixe kîsên naylon û pakêt dikin 
radestî malbatan dike. Yê din jî bi her 
awayî alîkariyê dike; her cûre agahiyê 
dide dagirkeran, sîxuran amade dike 
û wan pêşkêşî dewleta tirk a dagirker 
dike, ji dagirkeran re rêyan vedike û 
hwd. ketiye xizmeta dewleta tirk.
Mînaka herî dawî, hestiyên Şehîd Ha-
kan ASLAN, piştî 7 salan bi şêwazeke 
li derveyî mirovahiyê, xistine kîsekî 
plastîk û dane destê bavê wî Ali Riza 
ASLAN. Gotinên bavê şehîd Hakan, 
li ser vê helwesta dewleta tirk, dil û 
cergên mirovan disot û parçe dikir!
Jixwe mînakên bi vî awayî, berî niha 
jî çêbûbûn û hestiyên hinek şehîdên 
din jî, kiribûn pakêt û bi rêya kargoya 
PTT ya Tirkiyê, şandibûn ji malbatên 
şehîdan re. Her wiha deng û gotinên 
dayik û bavên wan şehîdan jî, hîn di 
guhên me de zindî dijîn û olan didin.
Wahşet û kirêtiyên dewleta tirk, ewqas 
zêde ne, êdî gotin û nivîsandin têrê 
nakin. Bê guman divê li gel gotin û 
nivîsandinan, bersîvên pratik û kiryarî 
werin dayin, da ku pêşî li van kiryarên 
li derveyî mirovahiyê bê girtin.
Li gel vê wahşet û qirêja dewleta tirk a 
li ser gelê Kurdistanê, kiryarên xiyane-
ta PDK’ê ji yên wan ne kêmtir e. Ev jî 
zêdetir cerg û hinavên mirovan disojîne 
û birîn li birînan zêdetir dike. Ma 
yên didin pêş hêzên hov û xwînrij ên 
dewleta tirk, dibin ser baregeh an dixin 
rêyên Gerillayên Azadiya Kurdistanê, 
kemînan li ber wan vedidin kî ne?
Yên agahiya rêgeh û guzergehên gerîlla 
didin navenda hêzên agahiya leşkerî 
ya dewleta tirk û ew jî bi SIHA û IHA 
bi ser gerîlayan de bombeyan dibarînin 
û bi dehan fermandar û şervanên gelê 
Kurdistanê şehît dixin, ma her dîsa ne 
ew rêveberiya PDK’ê ye? 
Her wiha dewama heman xiyanetê, li 
hemû parçeyên Kurdistanê û bi taybetî 
li Rojava, di vê serdema dawîn de, 
çendîn giranî dane ser xebata sîxuriya 
xiyanetê, ma ne li ber çavan e?
Ew sîxûrên, ji aliyê hêzên QSD’ê 
ve hatine desteserkirin, dema ku di 
çapemeniyê derdikevin û mirov li wan 
guhdarî dike û bala xwe didê, ew asta 
ketina kesayetiya nava civaka Kurdan 
tê ber çavan.
Weke mînak Yusif Ednan Sîdo, Mesûd 
Hesen Bekir - hevjîna wî û hwd. gelek 
sîxurên ku li gel MİT’a tirk xebitîne, 
li xwe mikur hatine. Piraniya wan, 
bi şêweyekê bi ENKS’ê ve girêdayî 
tevgeriyan e. Li herêma Efrînê, Kobanê 
û bi giştî Rojava, çawa xiyanet kirine, 
çend kes dane şehîd kirin, yek bi yek 
dibêjin.
Dema mirov li van kesên qirêtkirî û 
lewitî guhdar dike an jî li dîmenên 
wan temaşe dike, dixwaze ku demil-
dest serkêşên van karan dewleta tirk û 
PDK’ê bi navê mirovahiyê mehkûm 
bike.   
Mirov, dema li van kesan guhdar dike 
an temaşe dike, ji aliyekî ve yekser 
dixwaze vê kesayetiya lewitî ya ku 
serkêşên wan dewleta tirk û PDK ne, 
bi navê mirovahiyê, yekser dozê li wan 
veke û wan bixe dadgehê, bidarizîne 
û bi sedema sûcê li hemberî rawişt û 
sincê mirovahiyê lêpirsîne destpê bike! 

FENER

Idrîs HENAN

Wê 
Serkeftinek 

Ne Ji Rêzê Be

Piştî civîna sêalî ya li Tehranê û civîna 
Pûtîn – Erdogan a li Sûçî, asta êrişên li 
ser herêmê bilindtir û hovtir bûn. Aliyê 
cografîk jî, li gorî hinek zanyariyên tên 
belavkirin, faşîzma Tirk li ser bingeha 
lihevkirina nepenî ya “Adanaya nûkirî” 
tevdigere û êrişan berfirehtir dike. Lew re 
zexm daye sûcên qetilkirinê û li her dera 
Bakur û Rojhilatê Sûriyê qirkirinan pêk 
tîne. Bê guman, komkujiya li Til Rifetê jî, 
lûtkeya wê ya vê qonaxê bû.
Dewleta Tirk a dagirker li aliyekî êrişên 
li ser herêmên Bakur û Rojhilatê Sûriyê 
dewam dike û li aliyek din jî li ser 
çongan li ber deriyê Şamê rûniştiye û 
behsa hevdîtinên bê şert û merc dike! Ev 
zivrînoka pragmatîst a siyaseta homo-
jen a desthilatdariya AKP – MHP, carek 
din nîşan dike ku ti pirsgirêka dewleta 
teror a Tirk ji bilî qirkirina Kurdan nîne. 
Li ser vê bingehê, ji hikûmeta Şamê û 
rêveberiya Esad piştgiriyê dixwaze. Êdî 
çiqas pêkane ev lihevkirina bi Şamê re 
pêk were, Ango eger çêbe, wê di kîjan 
astê de çêbe? Hemû mijarên gotin û 
nîqaşê ne. Wê bi bihurîna demê re hê 
zelaltir bin. Yanê; dikare piştî ewqas 
dijminatî û bêbawerî, pirsgirêkên xwe 
ewqas hêsan çaraser bikin û di yek bereya 
dijatiya Kurdan de cih bigirin?
Di dîroka dijminatiya ji Kurdan re her 
tişt ji bo qirkirina vî gelî gengaz bûye. 
Ji xwe neyarên Kurdan şerm nakin û ne 
jî vedişêrin û dibêjin ku amade ne her 
kêliyê pirsgirêkên xwe ji bîr bikin û li 
dijî têkoşîna azadiya Kurd li hev bikin. 
Eger ne wisa bûya, dê Erdoganê faşîst 
salên 2011 ewqas daxuyaniyên tund li dijî 
hevalê xwe Esad nedabana. Wê çaxê digot 
ku li Şamê rejîmeke terorîst û desthilatda-
riyeke zordar hene. Dilê xwe xweş dikir 
û bi mereqek mezin xeyalên xwe yên 
çûyîna Şamê vedihûnandin û digot ew ê li 
ser gora Selah Al-Dîn Al-Eyûbî fatîhayê 
bixwîne û bi hevrêyên xwe yên Sûrî re li 
mizgefta Emewiyan nimêj û lavayan bike! 
Îro jî heman zimanê wê demê di qirika 
Erdogan de dileqe û dibêje; mebesta min 
ne têkbirina Esad e, lê qaşo şerê li dijî “te-
rora” Bakur û Rojhilatê Sûriyê ye!
Eger ev ne cewher û naveroka sîstem û 
rêbazên serwer ên birêvebirina dewletê 
bin, wê çaxê mirov dikare çi navekî din 
lê bike? Ev sîstema behsa mijarê dikare 
her tiştî bixe sûka kirîn û firotinê. Lewre 
tevî hemû alozî û pirsgirêkên navbera 
herdu aliyan de “Tirkiyê – Sûriyê” di 
berdêla hinek menfeatên serweriyê de, zû 
bi zû gengaz e li hev werin û li dijî xeta 
demokrasiyê şer bikin. Ji xwe tişta sereke 
ya ku faşîzma Tirk ji Şamê dixwaze ew 
e; li ser bingeha nûkirina itîfaqa “Adana” 
dagirkeriya xwe berfirehkirin û bicihanîna 
projeya Mîsaqa Milî ye. Ev yek jî ancax 
bi tunekirina xeta azadî û demokrasiyê re 
pêkan be. Wekî din ti şansekî dîtir nîne. 
Îcar dikare yan nikare, meydan bersiva 
wê dide.
Berxwedana efsanewî ya ji meha Nîsanê û 
vir ve li Herêmên Parastinê yên Medyayê 
diqewime, tayisandina herî baş a naverok 
û cewherê vala û pûç a dewleta “balon-
yal” a faşîzma Tirk e. Ji asêbûnên zihnî de 
bigire û heya kirîzên aborî, civakî, siyasî 
û dîplomatîk were, hemû jî di encama vê 
berxwedana têye raberkirin de ne. Îro jî 
çav li rêye ev berxwedan bi awayek dîrokî 
li qada Rojava, Bakur û Rojhilatê Sûriyê 
bi serkeftineke muhteşem tacîdar bibe. 
Wê serkeftinek dîrokî ya ne ji rêzê be.

Memed Serdar


